
ANNOTATSIYA 

Annotatsiya:ushbu maqolada oʻsib kelayotgan yosh avlodni barkamol qilib 

tarbiyalash, zamonaviy shaxsni tarbiyalash,oila mahalla va maktab faoliyatini 

birgalikda qoʻllash orqali yetuk shaxlarni yurtimizga yetkazib berish.Oila va maktab 

hamkorligi oʻrtasidagi vazifalarni toʻgʻri yoʻlga qoʻyish. 

Kalit soʻzlar: oila ,mahalla ,jamiyat, taʼlim,shaxs, milliy mafkura,oila va 

maktab hamkorligi,tarbiya,"oila mahalla va taʼlim muassasasi 

hamkorligi"konsepsiyasi 

 

Yurt boshimiz Shavkat Miromonovich Mirziyoyev shunday deganlar “Agar 

mendan sizni nima qiynaydi?” deb so‘rasangiz, farzandlarimizning ta’lim va tarbiyasi 

deb javob beraman deganlar. O‘sib kelayotgan yosh avlodni barkamol etib tarbiyalash 

xalqimizning azaliy orzusi bo‘lib, farzandlarni ma’naviy-axloqiy milliy madaniy, 

tarixiy an’analariga hamda umumbashariy qadriyatlarga asoslanib, zamonaviy shaxsni 

shakllantirish ota-onalar, maktab, mahallalarning oldida turgan eng asosiy ma’suliyatli 

vazifalardan sanaladi. Milliy mafkuramiz va qadriyatlarimiz xalqimizning maqsad 

muddaolarini ifodalaydi. Farzandlar oila timsolida jamiyatning ijtimoiy-ma’naviy 

qiyofasini ko‘radi, jamiyat talablari mohiyatini ilk bora shu kichik jamoada anglaydi. 

Ular ongiga dastlabki ma’naviyaxloqiy bilimlarni singdirishda oilaning ayniqsa, 

ta’lim-tarbiya muassasalarining o‘rni muhim ahamiyat kasb etadi. Huquqiy davlat va 

fuqarolik jamiyati qurish yo'lini tanlagan mamlakatimizda oila, mahalla va ta'lim 

muassasasi hamkorligi va unda shaxs tarbiyasiga katta ta'sir ko'rsatuvchi milliy 

qadriyatlar yil sayin qadr topib, nufuzi oshib bormoqda.Tarbiya jarayoni ishtirokchilari 

sa'yi harakatlarini birlashtirish maqsadida 1993-yilda ishlab chiqilgan "Oila, mahalla 

va ta'lim muassasasi hamkorligi" Kontseptsiyasi yoshlarni istiqlol g'oyalariga 

sadoqatli, ma'naviy barkamol, vatanparvar qilib tarbiyalashda keng jamoatchilik 

faoliyatini muvofiqlashtirish borasida dasturulamal bo'ldi.davlat dasturining 

muvaffaqiyatli amalga oshirilishi davlat va jamoat tashkilotlarining mustahkam 

hamkorligi, ta'lim muassasalari mutaxassislari, oilalar, mahalla faollari, umuman 

barcha fuqarolarning faol ishtirokini taqozo etadi. Bolalar — kelajagimiz ekan, ularni 

ham jismonan, ruhan, ham ma'nan sog'lom bo'lib kamolga yetkazish asosiy 

vazifamizdir. 

Oila  va maktab hamkorligi asosida o'quvchilar shaxshini shakllantirish quyidagi 

vazifalarni o'z ichiga oladi: 

- turar joyda va mahallada olib borilayotgan barcha tarbiyaviy, ma`naviy, ma`rifiy, 

madaniy-ommaviy va sport tadbirlari markazi - maktab bo`lishiga erishish;  

- o`quvchi-yoshlar, ota-onalar, jamoatchilik bilan huquqiy tarbiyani amalga oshirish, 

tarbiya jarayonining barcha ishtirokchilari orasida milliy mafkurani  targ’ib qilish, 

aqidaparastlik va milliy taraqiyotimizga zararli g’oyalarning kirib  kelishiga qarshi 

murosasiz kurashishni tashkil etish; 

- ta`lim muassasalari nizomlari asosida o`quvchilar ning maktabda joriy qilingan  

tartibga amal qilishlarini va nizomda belgilangan o`quvchilar libosida ta`lim va tarbiya 

jarayoniga qatnashishlarini ta`minlash;  

-mahallada, xotin-qizlar orasida zamonaviy bilimlarni targ’ib qilish, o`smir 

yoshlarning dunyoviy bilimlarga bo`lgan intilishlarini rag’batlantirish;  

-maktab negizida pedagogik, huquqiy, psixologik, ma`naviy va ma`rifiy bilimlar 

beruvchi "Ota-onalar universitetlari" faoliyatini tashkil qilish.  

Oila davlatning asosiy kurtagi sifatida bolalarning dunyoqarashi, xulqi va didiga 

ta'sir ko`rsatishi tabiiy holdir. Oila a'zolarining ma'naviy  birligi yoshlami har 

tomonlama kamol toptirishning dastlabki va asosiy  omillaridan biri hisoblanadi. 

Bolalarni barkamol inson qilib yetishtirishda maktabni oila bilan mustaxkam 

boglamayturib, tarbiya sohasidagi butun ishlami muvaffaqiyatli amalga oshirib 

bo`lmaydi. Mahalla  sog‘lom ijtimoiy muhitdir. Bu yerda kuchli ta’sirga ega bo‘lgan 

jamoatchilik fikri mahalla ahlining xulq-atvori, o‘zaro munosabatlarini adolat va 

ma’naviy mezonlar asosida tartibga solib turadi. Mahallada keng jamoatchilik o‘rtasida 

ma’naviy ishlarni samarali yo‘lga qo‘yish uchun katta imkoniyatlar mavjud. Ayniqsa, 

milliy qadriyatlar, mehr-oqibat, el-yurt sha’ni uchun kurash kabi fazilatlar kamol 

topishida mahallaning o‘rni beqiyos.Bolalarni barkamol inson qilib tarbiyalash 

maktabni oila bilan mustahkam bog'lamay turib, tarbiya sohasidagi butun ishlarni 

muvaffaqiyatli amalga oshirib bo'lmaydi. Shu maqsadda ota-onalar o'rtasida ta'lim-

tarbiyaga oid tashviqot ishlarini kengaytirish ularni maktabning faol yordamchilariga, 

o'quvchilarning sinfdan va maktabdan tashqaridagi ishlarida har tomonlama foydali 

tashkilotchilariga aylantirish zarur. 

Xulosa qilib aytganda ,oila jamiyatning asosiy bo‘g‘ini ekan,tarbiyaning ham 

asosiy o'chog'i  oiladir. Bola tug‘ilibdiki,unga tarbiya oiladan berib boriladi . Bola 

shaxs sifatida rivojlanishi davomida unga atrof muhit tarbiyasi o‘z ta'sirini o'tkazadi. 

Shaxsga atrof-muhitning salbiy oqibatlari ta'sir etishini istamasangiz bolaning 

tarbiyasini mukammal qilishimiz kerakligini unutmasligimiz lozim.Jamiyatning jadal 

rivojlanishi, faoliyat turlarining tobora murakkablashib borishi shaxs ongiga 

ko'rsatayetgan ko'rinmas ta'sirlarning kuchayishiga olib kelmoqda. Mana shunday 

sharoitda kishining mavjud bilimi, kasb-hunari, malakalari kamlik qilib qolmoqda. Eng 

avvalo, insonlarda oilada tarkib topgan did, farosat, aql, odob, emotsional madaniyatga 

muhtojlik sezilmoqda. Estetik, axloqiy va boshqa tarbiya sifatlari kundalik hayet 

ehtiyejga aylanib bormoqda. Tabiiyki, bunday sifatlarga oilaviy tarbiya orqali asos 

solinadi, kamol toptiriladi. To'g'r, bunda ijtimoiy tarbiyaning o'rnini inkor etib 

bo'lmaydi. Ana shu nuqtai nazardan ularning birligiga, o'zaro hamkorliklariga 

asoslansak, barkamol inson tarbiyasida muvaffaqiyatlarga erishish mumkin. Oilaviy 

tarbiya pedagogika fanida murakkab muammolardan biridir. Uning murakkabligi 

shundaki, har bir oila o'ziga xos ibtidoiy guruh bo'lib, tarbiyada faqat mazkur guruhga 

xos xususiyatlarga asoslanadi.Bola tarbiyalashda buyuk mutafakkir bobomiz Mirzo 

Ulugbek shunday deganlar: "Oilada ota-onalar ayniqsa o'qimishli ota-onalar o'z 

farzandlarining haqiqiy inson bo'lib kamol topishiga alohida e'tibor berishlari lozim". 

Shunday ekan, har bir ota-ona farzandining tarbiyasiga ko'proq e'tibor berishi, ularga 

alohida vaqt ajratib, odob-axloqdan dars berishi, yomonlarga yaqin yo'latmasligi lozim 

ekan. Ana shunda ular ota-onasi va el-yurtiga xizmat qiladigan, ularga ikki dunyoda 

obo' olib keladigan yuzlarini yorug va boshlarini yuqori qiladigan farzand bo'lib 

ulgayishadi. Uzoq va boy tarixga ega bo'lgan xalqimiz o'zining ta'lim-tarbiyaga oid 

ulkan merosga ega. Bu meros bugungi avlodni, insonparvarlik, mehr- muhabbat, 

oqibat, vatanparvarlik, yuksak axloq ruhida tarbiyalashga xizmat qiladi. Xozrgi kunda 

bola tarbiyasiga, ularni jahon talablariga mos bilim olishlariga, hunar egallashlari, har 

tomonlama yetuk inson bo'lib voyaga yetishlariga ota-onalar ma'suldirlar. Tarbiyaning 

asosi oiladan boshlanadi. 

